
Numri i lëndës: 2023:295814 

Datë: 23.02.2024 

Numri i dokumentit:     05368460 

 

P.nr.147/24 

 

NË EMËR TË POPULLIT 

 

GJYKATA THEMELORE NË PRIZREN – Departamenti i Përgjithshëm, Divizioni 

Penal, gjyqtari i vetëm gjykues Gani Kastrati, me pjesëmarrjen e praktikantit Erzen Kelmendi, 

në lëndën penale kundër të akuzuarit N.M., nga fshati Landovicë, Komuna e Prizrenit,  për shkak 

të veprës penale lëndimi i lehtë trupor nga neni 185 par. 3 lidhur me par. 2 dhe 1 nën par.1.4  të 

Kodit Penal të Republikës së Kosovës 06/L-074 (KPRK)-së. Sipas aktakuzës me numër PP/II.nr. 

2383-2/23 të datës 06.02.2024 të Prokurorisë Themelore në Prizren, pas mbajtjes së shqyrtimit 

gjyqësor, në prezencën e prokurorit të shtetit Naim Gashi , të dëmtuarës E.L.,,  të akuzuarit N.M., 

me mbrojtësin e tij av.N.E., , më datë 14.02.2024, publikisht mori dhe shpalli këtë: 

 

A K T G J Y K I M 

 

I akuzuari: 

 

N.M.,, nga i ati ........., e ëma .........e lindur ........., i lindur më datë .........nga fshati 

Landovicë, Komuna e Prizrenit, ku edhe tani jeton, ka të kryer 4 klasa të shkollës fillore, i 

martuar, baba i shtatë fëmijëve,  me profesion punëtor,  i gjendjes së dobët ekonomike me numër 

personal ........., ashkali, shtetas i Republikës së Kosovës. 

 

 

ËSHTË FAJTOR 

 

Me datë 22.12.2023, rreth orës 15:40, në fshatin Landovicë, Komuna e Prizrenit, personit 

tjetër me mjet të rrezikshëm i shkakton lëndim të lehtë trupor i cili rezulton me lëndimi të 

përkohshëm ose dpbësimin e një organi apo pjese të trupit të personit tjetër, në atë mënyrë për 

shkak të mosmarrëveshjes të vazhdueshme dhe në zënke të atëçastshme me të dëmtuarën 

bashkëshorten e tij E.L.,, i pandehuri të njëjtën e sulmon fizikisht duke e goditur me mashë të 

shporetit nga hekuri disa herë në kokë, shpinë dhe në duar, me ç’rast si pasojë e të dëmtuarës i 

shkakton lëndim e të lehta trupore dhe atë ndrydhje të indeve të buta të regjionit të kokës dhe 

regjionit të parakrahut të dorës së majtë, të përshkruara si në akt ekspertimin mjeko ligjor të 

Dr.V.H., të datës 07.01.2024. 

Këso dore ka kryer veprën penale Lëndimi i lehtë trupor nga neni 185 par. 3  pika 

3.2 lidhur me par 2 e lidhur me par 1.4  të Kodit Penal të Republikës së Kosovës. 

 

Andaj, gjykata në bazë të dispozitave të lartshënuara dhe neneve 7, 17, 38, 39, 40, 46, 47, 48, 

49, 69,70  185 par. 3  pika 3.2 lidhur me par 2 e lidhur me par 1.4  të si dhe nenit 364 të Kodit 

të Procedurës Penale të Republikës së Kosovës (KPPRK) të akuzuarit i shqipton : 

 

DËNIM ME KUSHT 

 

Duke i vërtetuar dënimin me burgim në kohëzgjatje prej 6 (gjashtë) muaj, i cili dënim 

nuk do të ekzekutohet në afat verifikimi prej 1 (një) viti, nga dita e plotfuqishmërisë së këtij 

aktgjykimi, nëse i akuzuari nuk kryen vepër të re penale.  

 

            Në rast të revokimit të dënimit me kusht të njëjtit do të i llogaritet koha e kaluar në 

paraburgim nga data 22.12.2023 deri më datë 14.02.2024  

  

 E dëmtuara E.L.,  realizimin e kërkesës pasurore juridike udhëzohet në kontest te rregullt 

juridike- civile.  

 

 URDHËROHET Shërbimi Sprovues i Kosovës- dega në Prizren që të bëjë mbikëqyrjen 

e dënimit me kusht. 

 

I akuzuari OBLIGOHET që ti paguaj shpenzimet e procedurës penale dhe atë: në emër 

të paushallit gjyqësor shumën prej 20 euro, në emër të ekspertizës mjeko-ligjore të paguaj 

shumën prej  20 euro,  si dhe në emër të kompensimit të viktimave, të paguaj shumën prej 20 

euro, të gjitha këto në afat prej 15 ditësh nga dita e plotfuqishmërisë së këtij aktgjykimi.   

 

A r s y e t i m 

 

Prokuroria Themelore në Prizren, ka parashtruar aktakuzë nën numrin PP/II.nr. 2383-

2/23 të datës 06.02.2024 ndaj të akuzuarit N.M., nga fshati Landovicë, Komuna e Prizrenit për 

shkak të veprës penale lëndimi i lehtë trupor nga neni 185 par 3 lidhur me par 2 dhe 1, nën par.1.4 

të KPRK-së. 

 

Pas pranimit të shkresave të lëndës gjyqtari i vetëm gjykues, ka mbajtur shqyrtimin 

gjyqësor më datë 14.02.2024, në të cilin shqyrtim, i akuzuari  N.M., pas udhëzimeve lidhur me 

të drejtat të cilat u takojnë, sipas ligjit, pasi që ka kuptuar natyrën dhe pasojat e pranimit të 

fajësisë, e ka pranuar fajësinë që ngarkohet me aktakuzë. 

 

Prokurori i Naim Gashi gjatë shqyrtimit fillestar deklaron se : Nuk e kundërshton 

pranimin e fajësisë pasi që i njëjti ka mbështetje në provat dhe materiale që i përmban aktakuza 

dhe është bërë në pajtim të plotë në dispozitat ligjore të KPP-së, i propozojmë gjyqtarit gjykues 

që të ketë rrethanë lehtësuese pranimin e fajësisë faktin se i pandehuri është mbajtësi i familjes, 

ka gjendje të dobët ekonomike, baba i shtatë fëmijëve, ndërsa rrethana rënduese shkallën e lartë 

të dashjes në kryerjen e veprës penale, mënyrën e kryerjes së veprës , i njëjti veprën penale e ka 

kryer duke përdorur mjet të fortë me të cilin ka mundur të shkaktoj lëndim të rëndë trupor, fakti 

se veprën penale e ka kryer ndaj viktimës së ndjeshme – bashkëshortes, propozoj që pas 

analizimit të këtyre rrethanave gjykata të i shqiptoj një dënim adekuat të paraparë me Ligj. 

 

Mbrojtësi i të akuzuarit N.M., av.N.E., gjatë shqyrtimit fillestar deklaron: faktin se 

i mbrojturi im ka pranuar fajësinë pendohet për veprimin antiligjor, faktin se e dëmtuara nuk 

parashtron kërkesë fakti se është baba i shtatë fëmijëve se e dëmtuara konsideron se nuk ndihet 

e rrezikuar dhe të gjitha këto përbëjnë rrethanën të cilat gjykata do ti merr si rrethanë lehtësuese 

dhe që të cilat do të shërbenin me rastin e caktimit të dënimit në formë të dënimit më të but ndaj 

tij duke e propozuar një dënim të kushtëzuar ose dënim analog me paraburgimin si masë e 

mjaftueshme që i njëjti në të ardhmen nuk do të kryej vepër tjetër apo ngjashme kundërligjore 

dhe i propozoj gjykatës sa i përket paraburgimit të njëjtit të i ndërpritet pasi që kanë pushuar 

shkaqet për të cilat është caktuar. 

 

I akuzuari N.M., gjatë shqyrtimit fillestar  deklaron se e pranoj fajësinë vullnetarisht 

për veprën penale për të cilën jam i ngarkuar si në aktakuzë duke theksuar se të dëmtuarën e kam 

bashkëshorte me të njëjtën jetojmë bashkë në bashkësi martesore jetojmë në një shtëpi kemi 

shtatë fëmijë të përbashkët , jam penduar shumë për gabimin që kam bërë ndaj gruas time, 

premtoj dhe betohem në Zot që nuk do të përsëris kurrë më një veprim të tillë, do ta respektoj 

bashkëshorten time do të kujdesem për të dhe fëmijët, jam mbajtës i vetëm i familjes menzi e 

siguroj ekzistencën për familjen time dhe kërkoj prej gjykatës që të më shqiptoj një dënim sa më 

të but dhe shprehi kërkim falje ndaj bashkëshortes time. 

 

E dëmtuara E.L., gjatë shqyrtimit fillestar deklaron se të pandehurin e kam 

bashkëshort jetojmë në një bashkësi martesore 23 vite kemi shtatë fëmijë me të, unë si 

bashkëshorte dua me ja fal gabimin që e ka bërë burri im, nuk dua që të dënohet sepse burri im 

është mbajtësi i vetëm i familjes dhe gjer më tani më është vështirësuar ekzistenca e fëmijëve të 

mijë pasi që i njëjti ishte në paraburgim dhe dua që i  njejti të lirohet sa më pare, nuk kërkoj 

kurrfarë kërkese pasurore juridike, dhe e lus gjykatën shumë që burri im të lirohet sa më pare 

dhe të mos dënohet. 

 

Në shqyrtimin gjyqësor, gjykata pas dëgjimit të palëve ka marrë aktvendim me të cilin e 

ka aprovuar pranimin e fajësisë nga ana e të akuzuarit, ngase ka konstatuar se janë plotësuar  të 

gjitha kushtet ligjore për një gjë të tillë, në këtë aspekt, i akuzuari e ka kuptuar natyrën dhe 

pranimin e fajësisë, se pranimi i fajësisë është bërë vullnetarisht nga ana e të akuzuarit, se pranimi 

i fajësisë mbështet në faktet dhe provat të cilat i përmban aktakuza, dhe se aktakuza nuk përmban 

asnjë shkelje të qartë ligjore ose faktike . 

 

 Gjykata në shqyrtimin gjyqësor nga pranimi i fajësisë nga ana e të akuzuarit, ka vërtetuar 

këtë gjendje faktike. Me datë 22.12.2023, rreth orës 15:40, në fshatin Landovicë, Komuna e 

Prizrenit, personit tjetër me mjet të rrezikshëm i shkakton lëndim të lehtë trupor i cili rezulton 

me lëndimi të përkohshëm ose dpbësimin e një organi apo pjese të trupit të personit tjetër, në atë 

mënyrë për shkak të mosmarrëveshjes të vazhdueshme dhe në zënke të atëçastshme me të 

dëmtuarën bashkëshorten e tij E.L.,, i pandehuri të njëjtën e sulmon fizikisht duke e goditur me 

mashë të shporetit nga hekuri disa herë në kokë, shpinë dhe në duar, me ç’rast si pasojë e të 

dëmtuarës i shkakton lëndim e të lehta trupore dhe atë ndrydhje të indeve të buta të regjionit të 

kokës dhe regjionit të parakrahut të dorës së majtë, të përshkruara si në akt ekspertimin mjeko 

ligjor të Dr.V.H.,  të datës 07.01.2024. 

 

Kështu gjykata, në tërësi ka vërtetuar se pranimi i fajësisë, është bërë në pajtim me 

dispozitat e procedurës penale, dhe se në veprimet e të akuzuarve formohen elementet e veprës 

penale në lëndimi i lehtë trupor nga neni 185 par. 3  pika 3.2 lidhur me par 2 e lidhur me par 1.4  

të  Kodit Penal të Republikës së Kosovës nr.06/L-074 (KPRK), për të cilën është penalisht 

përgjegjës, andaj të akuzuarin N.M., shpall fajtor dhe dënon sipas ligjit. 

 

Gjatë marrjes së vendimit mbi llojin dhe lartësinë e dënimit,  gjykata ka vlerësuar të gjitha 

rrethanat lehtësuese dhe rënduese të parapara si në nenin 69 dhe 70 të KPRK-së të cilat ndikojnë 

në zgjedhjen e llojit dhe lartësisë së dënimit. Prej rrethanave lehtësuese për të akuzuart Nezir  

Morina, gjykata ka vlerësuar pranimin e fajësisë, rrethanën personale të akuzuarve se është 

mbajtës i vetëm i familjes, premtimin se në të ardhmen nuk do të përsërisin më veprime të tilla 

të kundërligjshme . Ndërsa, si rrethanë rënduese gjykata ka marrë natyrën dhe llojin e veprës 

penale, rrezikshmërinë e veprës penale. Andaj gjykata ka ardhur në përfundim se me dënimin e 

shqiptuar si në dispozitive të këtij aktgjykimi, do të arrihet qëllimi i dënimit, që të akuzuarit në 

të ardhmen të përmbahet nga veprimet e këtilla të kundërligjshme dhe se ky dënim i shqiptuar 

sipas bindjes së gjykatës, është në proporcion me veprën penale të kryer dhe me rrethanat 

personale të cilat i ka i akuzuara. 

 

Vendimi  për realizimin e kërkesës pasurore juridike, është marrë konform nenit 462 par.1 e 2 të KPP-

së. 

 

Vendimi për shpenzimet e procedurës penale u mor në kuptim të nenit 449 dhe 452 par. 1. të KPPRK-

së. 

 

Vendimi për kompensimin e viktimave të krimit është marrë në kuptim të nenit 36 par. 3 pika 1 të Ligjit 

nr.08/L-109. 

 

Nga të cekurat si më lartë, u vendos si në dispozitave të këtij aktgjykimi. 

 

GJYKATA THEMELORE PRIZREN  

 DEPARTAMENTI I PËRGJITHSHËM , DIVIZIONI PENAL 

 

2023:295814, 14.02.2024 

  

 Praktikanti     Gjyqtari i vetëm gjykues 

  Erzen Kelmendi                                                                        Gani Kastrati  

 

KËSHILLË JURIDIKE: Kundër këtij aktgjykimi është e lejuar ankesa në afat prej 30 

(tredhjet) ditësh prej ditës së pranimit të të njëjtit, Gjykatës së Apelit në Prishtinë, nëpërmjet 

kësaj Gjykate Themelore. 


